
RAQAMLI MUHITDA SHAXS 
XULQ-ATVORI DINAMIKASI 

(BOLALIK VA O‘SMIRLIK 
MISOLIDA)

Raimdjanov Mirkarim Tolibjon o‘g‘li
Buxoro xalqaro universiteti 1-kurs doktoranti

https://orcid.org/0009-0009-0896-393X
Annotatsiya: Mazkur maqolada shaxsning bolalik davridan o‘smirlik bosqichigacha bo‘lgan davrda raqamli muhitga ijti-
moiylashuvi hamda xulq-atvor dinamikasi bosqichma-bosqich tahlil qilingan. Tadqiqot D.B. Elkoninning yetakchi faoliyat 
nazariyasi va yosh davrlari periodizatsiyasiga asoslanadi. Shunga muvofiq, shaxs rivojlanishining quyidagi bosqichlari 
ajratib ko‘rsatilgan: “raqamgacha bo‘lgan bosqich” (0–1 yosh), “raqamli sho‘ng‘ish” (7–11 yosh), “raqamli arxitektura” 
(11–15 yosh), “raqamli moslashuv” (15–17 yosh) va “raqamli o‘zini anglash” bosqichi. Shuningdek, raqamli resurslarning 
kognitiv jarayonlarga, xususan ishchi xotira va diqqatga ta’siridagi ambivalentlik ilmiy asosda yoritilgan. Bundan tashqari, 
raqamli xulq-atvor va madaniyatni shakllantirishda ota-ona nazorati hamda oilaviy ustanovkalarning muhim roli asoslab 
berilgan.

Kalit so‘zlar: raqamli muhit, xulq-atvor dinamikasi, raqamli ijtimoiylashuv, bolalik va o‘smirlik, raqamli moslashuv, ota-ona 
nazorati, raqamli shaxs, kognitiv jarayonlar.
Abstract: This article provides a systematic analysis of an individual’s socialization in the digital environment and the 
dynamics of behavior from childhood to adolescence. The study is grounded in the theory of leading activities and 
developmental periodization proposed by D.B. Elkonin. Accordingly, the following stages of personality development are 
identified: the “pre-digital stage” (0–1 year), “digital immersion” (7–11 years), “digital architecture” (11–15 years), “digital 
adaptation” (15–17 years), and “digital self-awareness.” Furthermore, the ambivalent impact of digital resources on cog-
nitive processes, particularly working memory and attention, is substantiated. The study also highlights the significant role 
of parental control and family attitudes in shaping digital behavior and culture.

Key words: digital environment, behavioral dynamics, digital socialization, childhood and adolescence, digital adapta-
tion, parental control, digital personality, cognitive processes.
Аннотация: В данной статье поэтапно анализируются процессы социализации личности в цифровой среде и 
динамика её поведения от детства до подросткового возраста. Исследование основано на теории ведущей дея-
тельности и периодизации развития, разработанной D.B. Elkonin. В соответствии с этим выделены следующие 
этапы формирования личности: “доцифровой этап” (0–1 год), “цифровое погружение” (7–11 лет), “цифровая архи-
тектура” (11–15 лет), “цифровая адаптация” (15–17 лет) и “цифровое самосознание”. Обоснована амбивалент-
ность влияния цифровых ресурсов на когнитивные процессы, включая рабочую память и внимание. Кроме того, 
раскрыта значимая роль родительского контроля и семейных установок в формировании цифрового поведения 
и культуры.

Ключевые слова: цифровая среда, динамика поведения, цифровая социализация, детство и подростковый воз-
раст, цифровая адаптация, родительский контроль, цифровая личность, когнитивные процессы.

KIRISH
Zamonaviy jamiyatning chuqur raqamlashtirilishi shaxsning ijtimoiy-psixologik rivojlanishiga, xususan, 

uning xulq-atvori va ijtimoiylashuv jarayonlariga misli ko‘rilmagan darajada ta’sir ko‘rsatmoqda. Bugungi 
kunda raqamli texnologiyalar shunchaki aloqa vositasi emas, balki shaxsning dunyoqarashi shakllanadigan 
va uning ijtimoiy normalari o‘zlashtiriladigan asosiy yashash makoniga aylandi. Ayniqsa, bolalik va o‘smirlik 
davrida raqamli muhitga intensiv kirib borish shaxsning kognitiv, emotsional va xulq-atvor dinamikasini belgilab 
beruvchi hal qiluvchi omil hisoblanadi. Shunga qaramay, mavjud tadqiqotlarda bolalikdan to o‘smirlikgacha 
bo‘lgan davrda raqamli ijtimoiylashuvning izchil bosqichlari va xulq-atvor o‘zgarishlarining uzviyligi to‘liq ochib 
berilmagan. Aksariyat izlanishlar yo faqat o‘smirlarning ijtimoiy tarmoqlardagi muloqotiga, yo kichik yoshdagi 
bolalarning gadjetlarga tobeligiga alohida qaratilgan. Shaxsning raqamli muhitga moslashuvida oilaviy usta-

novkalar va ota-ona nazoratining xulq-atvor modellariga ta’siri ijtimoiy-psixologik yaxlit tizim sifatida o‘rganishni 
talab etadi. Yuqoridagilardan kelib chiqib, ushbu tadqiqotning maqsadi - bolalik va o‘smirlik davrida shaxsning 
raqamli muhitdagi xulq-atvori dinamikasini ijtimoiy-psixologik jihatdan tahlil qilish hamda raqamli moslashuv 
bosqichlarini tizimlashtirishdan iborat. Ushbu maqsad raqamli muhitning psixikaga ambivalent ta’sirini tushunish 
va muqobil xulq-atvor strategiyalarini ishlab chiqish uchun muhim nazariy va amaliy asos bo‘lib xizmat qiladi.

MAVZUGA OID ADABIYOTLAR SHARHI
Tadqiqotimiz muhim konsepsiyalardan biri V.D. Nechayev va Ye.Ye. Durneva asarlarida keltirilgan raqamli 

shaxsning shakllanish konsepsiyasidir [3, 37-44-b]. Tadqiqotchilar D.B. Elkonin modeli bo‘yicha yetakchi faoliyatning 
rivojlanish bosqichlarini shaxsning raqamli muhitga kirib borishi bilan taqqoslaydilar. Mualliflarning yozishicha, 
yagona raqamli bo‘lmagan yosh – bu 0 dan 1 yoshgacha bo‘lgan davrdir. Biroq, bizning fikrimizcha, bir qator 
jihatlarga ko‘ra, bu tezis yetarlicha bahsli hisoblanadi: 1 yoshgacha bo‘lgan bolaning faoliyati ham raqamli muhit 
va makon imkoniyatlari (chalg‘itish/tinchlantirish texnikasi, ovqat tayyorlash anjomlari, ertak va musiqani ifoda 
etadigan o‘yinchoqlar) bilan uzviy bog‘liqdir. Shunga ko‘ra, bunday holatda bola raqamli resurslardan ongsiz 
foydalanishini namoyish qilishi mumkin va uning raqamli faolligi darajasini kuzatib borish ancha murakkab. 
Shaxsning raqamli muhitga kirib borishining bu bosqichini biz raqamgacha bo‘lgan bosqich deb atashni taklif 
qilamiz.

V.D. Nechayev va Ye.Ye. Durnevaga ko‘ra, keyingi bosqich erta bolalikni (1 yoshdan 3 yoshgacha) qamrab 
oladi, bunda bola raqamli muhit bilan ko‘proq ongli ravishda tanishadi [168]. Bolaning yetakchi predmetli-mani
pulyativ faoliyati raqamli muhit doirasidagi manipulyativ faoliyatga mos keladi. Raqamli manipulyativ faoliyat 
texnika bilan bevosita predmetli o‘zaro munosabat sifatida ham, virtual o‘yinlar (A.N. Veraksa) [1, 5-12-b] doirasidagi 
manipulyatsiya sifatida ham taqdim etilishi mumkin. Qiziqarlisi shundaki, raqamli muhitga kirib borish ushbu 
yosh davrida, ehtimol, hali yoki raqamgacha bo‘lgan bosqichda yoxud oraliq bosqichda bo‘ladi, ammo raqamli 
faollikni allaqachon biroz ongli deyish mumkin. Ta’kidlaymizki, to‘liq anglangan raqamli faollik uchun bu faollikni 
ishga tushiradigan va xulq-atvorda ifodalanadigan tasavvurlar va ichki undovchi motivatsiya yetishmaydi.

Olimlarning tadqiqotlariga ko‘ra, navbatdagi bosqich 3 yoshdan 7 yoshgacha bo‘lgan davrni o‘z ichiga olib, 
bunda yetakchi o‘yin faoliyati raqamli muhit bilan maksimal darajada mantiqan mos tushadi [3, 37-44-b]. Ma’lumki, 
raqamli muhit ko‘ngilochar-rekreatsion makonning katta xilma-xilligini taklif etadi. Bu yerda tadqiqotchilar bola-
ning raqamli muhit bilan faol o‘zaro aloqasi ham ijobiy natijalarga, ham ma’lum bir buzilishlarga olib kelishi 
mumkinligini ta’kidlaydilar. Bunday salbiy oqibatlarga (buzilishlarga) ijtimoiy muloqot ko‘nikmalarining buzilishi, 
nutq apparatidagi nuqsonlar, so‘z boyligining qashshoqlashuvi, tasavvur va xayolotning (fantaziyaning) chek-
lanishini misol qilib keltirish mumkin. Gipoteza tuzish doirasida shuni oydinlashtirish o‘rinliki, shaxsning raqamli 
muhitga kirib borishidagi ushbu va oldingi bosqichlari foydalanuvchining ko‘nikmalari bo‘yicha turlicha ko‘rsat-
kichlarga ega, biroq individual-psixologik xususiyatlari jihatidan deyarli farq qilmaydi. Bir tomondan, kogni-
tiv-affektiv jarayonlarning dinamikasi kuzatilsa, ikkinchi tomondan, raqamli muhitdan foydalanishning barqaror 
ichki motivlari va unga bo‘lgan munosabat hali rivojlanmagan bo‘ladi (A.N. Veraksa) [1, 5-12-b]. Bu yerda bolaning 
raqamli faolligi darajasini kuzatish mumkin, biroq u haqdagi tasavvurlar to‘liq bo‘lmaydi.

Tadqiqotchi T. Kompernolle maktabgacha yoshdagi bolaning raqamli xilma-xillik orasida bo‘lishi sensor 
(hissiy) ma’lumotlarga qaramlikni keltirib chiqarishi mumkinligini ta’kidlaydi [2, 368-b, 4, 522-b]. Ushbu qaramlikni yorqin 
va rang-barang virtual stimul taqdim etilganida yuzaga keladigan dofamin ajralishi quvvatlab turadi. Bu xulo-
salar raqamli muhit ta’siri ostida psixofiziologik o‘zgarishlarni o‘rganish kontekstida juda muhim, biroq bir qator 
nozik jihatlarni oydinlashtirish zarur. Birinchidan, maktabgacha yoshdagi bolaning tovushga, rangga va rasmlar 
harakatiga bo‘lgan yuqori ehtiyoji uning yosh xususiyatlari bilan to‘la oqlanadi – bu quvvatlashlar (podkrepleniya) 
asosida bolada diqqat va bilish faolligi shakllanadi. Ikkinchidan, bolalar uchun virtual o‘yinlar odatda ma’lum 
bir yosh va rivojlanish darajasiga mo‘ljallangan (Google Play va App Store’da: “Ranglar va shakllar”, “Bolalar 
pazllari”, “Bolalar uchun bo‘yash”, “Dars: musiqa va rasm” va boshq.). Ko‘pincha bu o‘yinlar ham qiziqtiruvchi, 
ham rivojlantiruvchi xarakterga ega. Uchinchidan, keltirilgan tadqiqot raqamlidan ko‘ra ko‘proq virtual muhitga 
tegishli, biroq, shubhasiz, o‘xshash mexanizmlarni o‘z ichiga oladi.

Bu o‘rinda A.N. Veraksaning tadqiqotlarini qayd etish muhim [1, 5-12-b]. Raqamli qurilmalardan foydalanu-
vchi maktabgacha yoshdagi bolalarning regulyator funksiyalarini o‘rganar ekan, tadqiqotchi bola iste’mol 
qilayotgan kontent xususiyatini hisobga olishning ahamiyatini uqtiradi. Masalan, ta’lim va bilishga doir kontentni 
ko‘rgandan so‘ng maktabgacha yoshdagi bolaning kognitiv funksiyalari, xususan, ishchi xotirasi va tutib turu-
vchi nazorati (tormozlanish) yaxshilangan. Shu bilan birga, ko‘ngilochar kontentni tomosha qilish bola psix-
ikasiga qarama-qarshi ta’sir ko‘rsatganligini alohida ta’kidlash zarur. Bundan tashqari, A.N. Veraksa empirik 
tadqiqot natijalarini tahlil qilar ekan, raqamli faoliyat vaqtini cheklash maqsadida ota-ona nazorati (parental 
control) o‘rnatilganda, bolalar ko‘proq rivojlangan ko‘ruv-ishchi xotirasini namoyish etishganini kuzatgan. 
Raqamli kontent miqdorini cheklash uchun ota-ona nazorati joriy etilganida esa, qoida tariqasida bolalarda 
eshituv-nutq ishchi xotirasi ko‘rsatkichlarining pasayishi kuzatilgan [1, 5-12-b]. Ushbu xulosalar raqamli muhit-

ning ambivalentligi haqidagi farazni tasdiqlaydi. Ta’kidlaymizki, foydalanuvchi xulq-atvorini o‘rganish doirasida 
ota-onalarning raqamli muhitga bo‘lgan munosabatlari (ustanovkalari) o‘ziga xosliklarini oydinlashtirish muhim 
amaliyot hisoblanadi.

TAHLIL VA NATIJALAR
Kichik maktab yoshidayoq (7 yoshdan 11 yoshgacha) shaxs va raqamli muhit o‘rtasidagi aloqalar asta-

sekin o‘zgaradi [168]. Bu, avvalo, zamonaviy inson hayotining raqamlashtirilishi bilan bog‘liq. Agar avvallari o‘quv
chining raqamli faoliyati faqat muloqot, o‘yin va raqamli ta’lim bilan cheklangan bo‘lsa, bugungi kunga kelib 
uning ko‘lami sezilarli darajada kengaydi – ijodiy va bilishga doir faoliyat turlari, shuningdek, umuman texnika 
bilan muloqot ham qo‘shildi. Biz raqamli muhitga kirishda yanada faolroq raqamli sho‘ng‘ish (immersiya) yuz 
beradigan bosqich borligini faraz qilishimiz mumkin.

Raqamli sho‘ng‘ish (immersiya) bosqichi va uning kechishi xususiyatlari, katta ehtimol bilan, quyidagi omil-
larga bog‘liq: bolaning o‘z qiziqishlari va ehtiyojlari; raqamli davr keltirib chiqargan zarurat; oila va atrof-muhit-
ning raqamli muhitga munosabati va qarashlari. Ko‘rsatilgan omillarga qarab raqamli faollik darajasi shaklla
nishi va foydalanuvchining raqamli xulq-atvori spetsifikasida namoyon bo‘lishi mumkin.

V.D. Nechayev va Ye.Ye. Durnevaning yozishicha, o‘smirlik davrida (11 yoshdan 15 yoshgacha) yetakchi 
faoliyat – muloqot bilan bog‘liq bo‘lib, u raqamli platformalarda amalga oshirilishi mumkin (bunga ijtimoiy tar
moqlar, forumlar, chatlar va hokazolarning xilma-xilligi yordam beradi) [3, 37-44-b]. Qo‘shimcha qilamizki, o‘smirlar 
muloqotga bo‘lgan ehtiyojlarini chat-botlar, sun’iy intellekt tizimlari va virtual reallik texnologiyalari orqali ham 
qondirishlari mumkin.

Mualliflar shuni ta’kidlaydilarki, me’yordan ortiq virtual muloqot o‘smir yoshdagi foydalanuvchilarning ijtimoiy 
va hissiy (emotsional) intellekti past bo‘lishiga sabab bo‘lishi mumkin, bu o‘z navbatida shaxslararo kommu-
nikatsiyaning buzilishiga va o‘z-o‘zini taqdim etishdagi (samoprezentatsiya) qiyinchiliklarga olib keladi [3, 37-44-b]. 
Mazkur tadqiqotlarning ahamiyatini tan olgan holda, ayrim nuanslarni ta’kidlab o‘tamiz: birinchidan, raqamli 
muhitda ijtimoiy va hissiy intellektni rivojlantirish uchun asbob-uskunalarning katta xilma-xilligi mavjud, jumladan 
ixtisoslashgan platformalar, memlar, rils (reels) va boshqalar. Ikkinchidan, postnoklassik raqamli muhitda 
o‘z-o‘zini taqdim etish (samoprezentatsiya) o‘ta ko‘p qirrali va keng tarqalgan hodisadir.

Ushbu muhit o‘z-o‘zini taqdim etishning umumqabul qilingan qoidalarini yuvib yuboradi (chegaralarni 
ochadi) va shaxsga o‘zini o‘zi uchun muhim bo‘lgan har qanday usulda namoyish qilishiga ruxsat beradi. 
Taxmin qilamizki, bu yoshda raqamli sho‘ng‘ish va raqamli moslashuv o‘rtasidagi oraliq bosqichni – raqamli 
arxitektura bosqichini ajratish mumkin. Katta ehtimol bilan, uning o‘ziga xosligi raqamli muhitda sarflangan vaqt 
miqdorining ortishi va instrumental ko‘nikmalarning rivojlanishi bilan tavsiflanishi mumkin.

V.D. Nechayev va Ye.Ye. Durneva ta’kidlashicha, katta maktab yoshi (15 yoshdan 17 yoshgacha) o‘quv-
kasbiy faoliyatga intilishni taqozo etadi va u raqamli muhitga muvaffaqiyatli moslasha oladi [3, 37-44-b]. Bu holda 
raqamli muhit yo‘lboshlovchi bo‘lib xizmat qilishi va katta yoshdagi o‘quvchilarga o‘zlarini turli xil rollarda sinab 
ko‘rishga imkon berishi mumkin. Faraz qilamizki, aynan shu bosqichda shaxsning yakuniy raqamli moslashuvi 
(adaptatsiyasi) hamda raqamli faollik darajasidan kelib chiqib, raqamli muhitdan ongli ravishda foydalanish 
jarayoni ro‘y beradi. Katta ehtimol bilan bu bosqichdagi raqamli faollik darajasi shaxs individual-psixologik xusu-
siyatlarining natijasi ham bo‘lishi mumkin, yoki foydalanuvchining raqamli muhit doirasidagi o‘zaro ta’sirining 
samarasi (yakuni) ham bo‘lishi mumkin. Ana shunda bu bosqichni shaxsning raqamli moslashuvi bosqichi deb 
atash mumkin.

XULOSA VA TAKLIFLAR
Yuqorida aytib o‘tdikki, raqamli muhitda o‘zini namoyon qilish, o‘zini taqdim etish va o‘z shaxsini rivojlan-

tirishning turli usullari mavjud. Shuni aniqlashtiramizki, agar shaxs ma’lum munosabatlarni (ustanovkalarni), 
motivlar va kognitiv xususiyatlarni namoyish etsa, uning raqamli muhitda yanada rivojlanishi mumkin bo‘ladi. 
U holda, katta ehtimol bilan, shaxsning raqamli muhitga kirib borishining yana bir necha bosqichlari mavjud 
bo‘lishi ehtimoldan xoli emas – raqamli moslashuv va raqamli o‘zini o‘zi namoyon qilish (samorealizatsiya) 
o‘rtasidagi oraliq bosqich – gibrid raqamli bosqich – va bevosita raqamli o‘zini o‘zi anglash bosqichi. Taxmin qila 
olamizki, raqamli samorealizatsiya bosqichi foydalanuvchi psixik tuzilmasidagi yangi hosilalarni (novoobrazo-
vaniya) o‘z ichiga olishi mumkin va bu uning o‘ziga xos raqamli shaxs sifatida shakllanganligidan dalolat beradi.

